Disporzitiv Odluke objavijen u “Sluzbenom glasniku BiH” broj 42/21, od 09.07.2021.

Na osnovu ¢l. 4.2, 4.7. 1 7. Zakona o prijenosu, regulatoru i operatoru sistema elektricne
energije u Bosni 1 Hercegovini (“Sluzbeni glasnik BiH”, broj 7/02, 13/03, 76/09 1 1/11), ¢lana
36. Poslovnika o radu Drzavne regulatorne komisije za elektricnu energiju (“Sluzbeni glasnik
BiH”, broj 2/05) i ¢lana 16. Pravilnika o licencama — PreciS¢eni tekst (“Sluzbeni glasnik BiH”,
broj 63/16), rjesavaju¢i po zahtjevu “B.S.I.” druStvo sa ogranicenom odgovornoséu za
proizvodnju i trgovinu ferolegurama, Jajce, broj 05-28-12-132-1/21 od 7. aprila 2021. godine,
na sjednici Drzavne regulatorne komisije za elektri¢nu energiju, odrzanoj 30. juna 2021. godine,
donijeta je

ODLUKA

O IZDAVANJU PRIVREMENE LICENCE ZA DJELATNOST MEDUNARODNE
TRGOVINE ELEKTRICNOM ENERGIJOM

1.  Izdaje se privremena licenca pravnom licu “B.S.1.” druStvo sa ograni¢enom odgovornoséu
za proizvodnju 1 trgovinu ferolegurama, Jajce, za obavljanje djelatnosti medunarodne
trgovine elektricnom energijom.

2. Privremena licenca iz tacke 1. ove Odluke izdaje se za period od 1. jula 2021. godine do
30. juna 2023. godine i koristi se u skladu sa Standardnim uvjetima za koriStenje licence
za obavljanje djelatnosti medunarodne trgovine elektricnom energijom (“Sluzbeni glasnik
BiH”, broj 14/16).

3.  Privremena licenca za obavljanje djelatnosti medunarodne trgovine -elektricnom
energijom sastavni je dio ove Odluke.

4.  Vlasnik privremene licence je u obavezi placati regulatornu naknadu u periodu vazenja
privremene licence, na nacin i u rokovima utvrdenim posebnim aktom.

5. Ova Odluka stupa na snagu danom donoSenja, a njen dispozitiv bit ¢e objavljen u
“Sluzbenom glasniku BiH” 1 sluzbenim glasilima entiteta.

ObrazloZenje

Pravno lice“B.S.I.” drustvo sa ogranicenom odgovorno$éu za proizvodnju i trgovinu
ferolegurama (u daljnjem tekstu: podnosilac zahtjeva) podnijelo je Drzavnoj regulatornoj
komisiji za elektricnu energiju (u daljnjem tekstu: DERK) zahtjev za izdavanje licence za
obavljanje djelatnosti medunarodne trgovine elektricnom energijom, zaprimljen pod brojem
05-28-12-132-1/21 od 7. aprila 2021. godine, a koji je dopunjen 20. maja 2021. godine.

Shodno ¢lanu 7. Zakona o prijenosu, regulatoru i operatoru sistema elektricne energije u BiH
(“Sluzbeni glasnik BiH”, br. 7/02, 13/03, 76/09 i 1/11) za aktivnost medunarodne trgovine
elektricnom energijom potrebna je licenca DERK-a, a podnosilac zahtjeva je duzan
zadovoljiti uvjete 1 kriterije za izdavanje licence koje svojim pravilima i propisima odredi
DERK.

Zahtjev je podnijet na propisanim obrascima, sa dokazom o prethodno izvrSenoj uplati
naknade za rjeSavanje zahtjeva i relevantnim dokumentima koji su, podnijeti uz zahtjev ili
dostavljeni naknadno na trazenje DERK-a, omogu¢ili DERK—u da razumije, razmatra i
odlucuje o podnijetom zahtjevu, o ¢emu je obavijestio podnosioca zahtjeva svojim aktom broj
05-28-12-132-5/21 od 25. maja 2021. godine.

Po pregledu i provjeri svih formalnih elemenata zahtjeva DERK je najprije 26. maja 2021.
godine objavio u dnevnim novinama i na svojoj internet stranici kratku obavijest za javnost
sumirajuci zahtjev za licencu 1 odredio rok do 2. juna 2021. godine za dostavljanje komentara
javnosti na podnijeti zahtjev za izdavanje licence.



DERK je konstatirao da nisu dostavljeni komentari javnosti u vezi podnijetog zahtjeva za
dodjelu licence, niti je na javni poziv DERK-a bilo koje lice kandidiralo svoj interes da
ucestvuje u postupku u svojstvu umjesaca.

DERK je izvrSio provjeru podataka, dokumenata i informacija priloZzenih uz zahtjev 1 utvrdio
da isti svjedoce o tehni¢kim, pravnim i finansijskim moguénostima podnosioca zahtjeva da
ispuni sve kriterije, uvjete 1 standarde propisane zakonom, pravilima i propisima DERK-a za
dodjelu licence za obavljanje djelatnosti medunarodne trgovine. Uvazavajuéi ¢injenicu da je
zahtjev za izdavanje licence prvi put podnesen, DERK se, u skladu sa ¢lanom 5. stav 4.
Pravilnika o licencama — PreciS¢eni tekst, opredijelio za izdavanje privremene licence u
trajanju od dvije godine.

Stoga je pripremljen Nacrt odluke o izdavanju privremene licence, koja se koristi u skladu sa
Standardnim uvjetima za koriStenje licence za obavljanje djelatnosti medunarodne trgovine
elektricnom energijom. Ovaj dokument je od 4. juna 2021. godine ucinjen dostupnim
podnosiocu zahtjeva, kao 1 svim drugim zainteresiranim ¢lanovima javnosti, a omogucéena im
je prilika da iznesu svoje komentare i na op¢oj javnoj raspravi obavljenoj 10. juna 2021.
godine u sjedistu DERK-a u Tuzli, uz prethodnu objavu odgovarajuce obavijesti u dnevnim
novinama i objavu dokumenta na internet stranici DERK-a.

Nakon dodatne prilike, po dostavljanju Prijedloga odluke aktom DERK-a broj 05-28-12-132-
16/21, podnosilac zahtjeva nije imao komentara, pa je bilo osnovano zakljuciti da se prijedlog
DERK-a smatra sa¢injenim u skladu sa Zakonom o prijenosu, regulatoru i operatoru sistema
elektricne enegije u BiH i1 podzakonskim propisima koji reguliraju predmetnu materiju.

Na osnovu svega naprijed navedenog, te respektirajuci i ¢injenicu da je podnosiocu zahtjeva
29. juna 2021. godineizdata dozvola Regulatorne komisije za energiju u Federaciji Bosne 1
Hercegovine za snabdijevanje elektricnom energijom — dozvola II reda u trajanju od dvije
godine, DERK je odlucio kao u dispozitivu ove Odluke.

U skladu sa ¢lanom 9.2 Zakona o prijenosu, regulatoru i operatoru sistema elektricne energije
u Bosni i Hercegovini, protiv ove Odluke moze se pokrenuti postupak pred Sudom Bosne i
Hercegovine podnoSenjem tuzbe u roku od 60 dana od dana prijema.

Broj: 05-28-12-132-18/21 Predsjedavajuc¢i Komisije
30. juna 2021. godine
Tuzla Nikola Peji¢

